
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á śrī lakṣmī āryāvṛttam Á Á
āryāvṛttaṃ vicitranāryāssā jagati saubhagatvakarī Á
vāryākāśādyakhilā bhūryāvaddhāryatē tvayā dēvyā Á Á 1 Á Á
unmīlaya mannayanē

tvaṃ manyē lakṣmi lōkamānyāsi Á
cinmayasubhagāvayavē

karmakaraḥ syāmahaṃ ca tava kamituḥ Á Á 2 Á Á
manmathajanani manōjñē’haṃ mamatārahitayōgikulamahitē Á
dṛṅmalamunmūlaya mē samyak śrīkṛṣṇamūrtimīkṣē’ham Á Á 3 Á Á
kalmaṣakhaṇḍanaśīlē ramyakapōlē sarōjamukhi sutanō Á
amlānapadmahastē nirmalamaccakṣurīkṣatāṃ kṛṣṇam Á Á 4 Á Á
pūrvaṃ triguṇamayī yā sarvaṃ kāryaṃ karōti yā paścāt Á
cārvaṃbujākṣadīkṣādakṣaṃ mē’kṣīha sā ramā kuryāt Á Á 5 Á Á
vaśyaṃ yasyāḥ sakalaṃ dṛśyaṃ yasyāḥ samastamapi viśvam Á
naśyatsu yā na naśyēt kliśyatsu ca yā kadā’pi na kliśyēt Á Á 6 Á Á
jñaptēḥ karaṇāni ca ṣaṭpañcakṛtērhētubhūtakaraṇāni Á
budhyēyuryatkṛtyaṃ sidhyēdvai tatkalaṃ ca yatkṛpayā Á Á 7 Á Á
sā śrīrāśritarakṣādīkṣā duṣkarmaśikṣaṇē ca paṭuḥ Á
aśvāsyaṃ hi didṛkṣōḥ mē’kṣṇōstadvīkṣaṇōtsavaṃ dadyāt Á Á 8 Á Á

śrī lakṣmī āryāvṛttam

saṅgītasāṅgavēdā maṅgaladēvī manōjñasarvāṅgī Á
bhaṅgādidōṣarahitā taṃ guṇarāśiṃ mamēkṣayētsvapatim Á Á 9 Á Á
śaktiḥ saṃvitsphūrtirmūrtīḥ pravṛttiśca yadvaśē nityam Á
śaktā tvamēva sujanōddhartī taṃ cētpradarśayasva patim Á Á 10 Á Á
kuṇḍalaratnatilakalasannāsāmaṇikaṇṭhasūtrahāradharā Á
aṅgadakaṅkaṇakāñcīsatkañcukapītavasanaraśanābhā Á Á 11 Á Á
sadratnakhacitakiṅkiṇimudrāgraivēyanūpurādirucā Á
bhadrōdyadinduvadanā yayā mē madhvavaradamīkṣayatu Á Á 12 Á Á
yā dēvī nijaramaṇasyāṅkagatā paśyati sma taṃ satatam Á
tasyāḥ stutimiti kṛtavān kṛṣṇadṛgarthī sa vādirājayatiḥ Á Á 13 Á Á

Á Á śrī lakṣmī āryāvṛttaṃ samāptam Á Á

